
Uit die kantoor

Daar was die afgelope tyd geweldig opsprake op sosiale media oor sekere energie-drankies,
onder andere “PRIME” wat nou die mark betree het.

Alle energiedrankies wat kafeien bevat of soortgelyke drankies wat die kinders se adrenalien-
vlakke opjaag, word in skooltyd verbied. Sulke drankies jaag die energievlakke onnatuurlik op
en maak die kinders geweldig aktief. Wanneer dit uitgewerk is, kry ons die teenoorgestelde
effek en sukkel die kinders om te konsentreer.

Ons hoop ons kan, in belang van ons kinders, op elkeen se samewerking staatmaak.

Baie welkom aan ons twee nuwe personeellede wat by ons aansluit. Ons is bevoorreg om
hulle in die Daller-familie te verwelkom. Hoop julle voel sommer gou tuis!

Atletiek

Anli Engelbrecht het op Dinsdag, 2 Mei aan die Afrika-Kampioenskappe in Zambié
deelgeneem. Sy behaal ‘n eerste plek in die dogters spiesgooi met 'n afstand van 49,91m.
Voorwaar ‘n prestasie om op trots te wees!

Ons is BAIE TROTS op jou, Anli!

Netbal

Op Maandag, 1 Mei het ons netbaldogters aan die Weskusproewe te Moorreesbhurg
deelgeneem. Daar was goeie kompetisie en ons dogters het hard vir hulle plekke geveg. Tien
van ons dogters is gekies vir die Weskusspan wat deurdring na die volgende ronde.

o/14

Liandré de Waal
Emeri Rademeyer
Sherizelle van Staden

o/15

Magda Nel

Joha Nel

Risa Roothman
Shemiqca Adams

o/16

Chris-Mari Nel
Qeysha Cloete

o/17
Jay-Lynn lzaks

Welgedaan aan elkeen en sterkte met die volgende proewe.




Hokkie

Op Dinsdag, 25 April het Nicola de Wet, Sonja Smith, Carla Engelbrecht en Caitlyn Sinclair aan
die Bolandhokkieproewe deelgeneem. Nicola de Wet dring deur na die finale rondte van die
Boland-hokkieproewe wat op Sondag, 7 Mei te La Rochelle plaasvind. Ons wens Nicola alle
voorspoed met die proewe toe!

Sport vs Calvinia

Op Woensdag, 3 Mei speel ons rugby- en netbalspanne teen Hoérskool Calvinia. Ten spyte
van 'n warm dag vaar ons netbalspanne uitstekend. Die uitslae is as volg:

Netbal

0/14B wen 14 - 6 teen hulle 0/15B.

0/15B wen 7 — 6 teen hulle o/15A.

0/19C speel teen 'n baie sterk o/17A-span en verloor ongelukkig 12 — 20.
0/16B wen 25 — 6 teen hulle 0/17B.

0/19B wen 34 - 10 teen hulle 0/19B.




Rugby

Ons rugbyspanne het 'n baie harde dag gehad op die veld, maar het nie vir een oomblik
veggees verloor nie. Die uitslae is as volg:

0/15B verloor 5 - 16 teen hulle o/15A.

0/17B verloor 5-35 teen hulle o/17A.

0/19B het 'n klipharde wedstryd teen hulle o/19A-span gehad. Halftyd was die telling 19 elk.
Na ‘n naelbytstryd tot die einde moes Calvinia die knie buig en wen ons 27 - 26.

Baie geluk aan al ons spanne. Trotse Dallers!

Rugby

Op Dinsdag, 2 Mei het 6 van ons seuns aan die Boland-rugbyproewe te Wellington
deelgeneem. Drie van ons seuns is gekies om die volgende proewe op 8 Mei te Worcester by
te woon.

Baie geluk en sterkte aan Paul Liebenberg, Rolf Ackerman en Dillon Theron met die volgende
trappie van die proewe. Dallers Trots!

Hokkie

Op Donderdag, 4 Mei speel albei ons hokkiespanne teen Hoérskool Swartland. Die uitslae is
as volg:

Ons tweede span, waarvan die meeste maar hierdie jaar eers begin hokkie speel het, durf vir
die heel eerste keer 'n "astrobaan" aan en verloor 0-1. Die dogters vaar egter goed en ons is
trots op hierdie span wat nog voortdurend besig is om te leer en te verbeter. Ons sien uit om
te sien hoe hierdie dogters groei as jong hokkiespelers.

Ons eerstespan speel 1 - 1 gelykop. Ons was vir die grootste deel van die wedstryd op die
aanval, maar mis ongelukkig heelwat van ons kanse om punte aan te teken.

Die dogters pak die dag aan met goeie gees en 'n positiewe gesindheid, soos ware Dallers.

ftoérskool Veedendal die tuiste van dgotse Dallers.




